
ABSTRACT 

This study examined how written poetry expresses some important elements related to Economic 

Geography in Hausa literature. The research focused on “Waƙar Nijeriya” by Alhaji Shehu Shagari, 

which contains information related to geography, natural resources, and economic activities in some parts 

of Nigeria. The method of analyzing the verses of the poem was used to reveal how the poet described 

these aspects. The findings of the study showed that poetry plays an important role in explaining and 

preserving knowledge of economic geography within society. This indicates that literature, especially 

poetry, can serve as an important means of teaching and disseminating knowledge in various fields. 

 
Tsakure 

Wannan bincike ya yi nazarin yadda rubutacciyar waƙa take bayyana wasu muhimman abubuwa da suka 

shafi kimiyyar yanayin ƙasa na tattalin arziki (Economic Geography) a cikin adabin Hausa. Binciken 

ya mayar da hankali ne kan “Waƙar Nijeriya ta Alhaji Shehu Shagari”, wadda take ɗauke da bayanai 

masu alaƙa da yanayin ƙasa, albarkatun ƙasa, da ayyukan tattalin arziki a wasu sassan Nijeriya. An yi 

amfani da hanyar nazarin baitocin waƙa domin fito da yadda mawaƙin ya bayyana irin wa]annan sassan.  

Sakamakon binciken ya nuna cewa waƙa tana taka muhimmiyar rawa wajen bayyana da kuma adana 

ilimin kimiyyar yanayin ƙasa na tattalin arziki a cikin al’umma. Wannan ya nuna cewa adabi, musamman 

waƙa, na iya zama wata muhimmiyar hanya ta koyarwa da watsa ilimi a fannoni daban-daban. 

 
1.1 Gabatarwa 

Adabi wani muhimmin ɓangare ne na rayuwar al’umma wanda yake bayyana tunani, al’adu, da abubuwan 

da suka shafi rayuwar mutane. A cikin adabin Hausa, waƙa tana daga cikin hanyoyin da ake amfani da su 

wajen isar da saƙonni da bayanai kan fannoni daban-daban na rayuwa. Waƙa na iya bayyana tarihin 

al’umma, al’adunsu, da kuma abubuwan da suka shafi muhalli da tattalin arziki. 

A wani ɓangare kuma, kimiyyar yanayin ƙasa na tattalin arziki wani fanni ne na ilimi da ake nazarin 

yadda albarkatun ƙasa da yanayin muhalli yake tasiri ga ayyukan tattalin arziki na al’umma. Wannan ya 

haɗa da abubuwa kamar noma, kasuwanci, hanyoyin sufuri, da kuma amfani da albarkatun ƙasa a wurare 

daban-daban. 

Saboda haka, akwai dangantaka mai ƙarfi tsakanin adabi da wannan fanni na kimiyya, domin a wasu 

lokuta mawaƙa kan bayyana wurare kamar, duwatsu, gulabe, koguna, da wasu abubuwan da suka shafi 

tattalin arziki a cikin waƙoƙinsu. Daga cikin irin waɗannan waƙoƙi akwai “Waƙar Nijeriya ta Alhaji 

Shehu Shagari”, wadda ta ƙunshi bayanai da dama game da wasu sassa na yanayin ƙasa da albarkatun 

ƙasa na Nijeriya. 

Wannan bincike yana da nufin nazarin wasu baitoci daga wannan waƙa domin gano yadda suke bayyana 

wasu abubuwa da suka shafi kimiyyar yanayin ƙasa na tattalin arziki. Ta haka binciken zai nuna 

muhimmancin waƙa a matsayin wata hanya ta bayyana da kuma adana ilimi da ya shafi muhalli da tattalin 

arziki. 

 

2-1 Ma’anar Kimiyyar Yanayin {asa   

Kimiyyar yanayin }asa (Geography) na nufin nazarin fasalin ƙasa, yanayi, shimfi]ar wuri, da yadda 

mutane suke hulɗa da muhalli. Wannan fage yana nazartar kan yadda mutane suke sarrafa albarkatun ƙasa 

da kuma alaƙar da take tsakanin wurare daban-daban. Kimiyyar yanayin }asa yana da manyan rassan 

guda biyu: Kimiyyar nazarin Siffar }asa (Physical Geograpy), yana nazarin halayen halittu kamar 

duwatsu, koguna, yanayi, da kuma shimfi]ar ƙasa. Da Kimiyyar yanayin }asa na Mutum da ayyukansa  

(Human Geography), yana nazartar ayyukan ]an’adam ne da al’adu da tattalin arziki, ci gaban birane, da 

yadda tarihin mutane yake shafar muhalli1. 

Kimiyyar yanayin }asa fanni ne na nazarin kimiyyar }asa Earth’s science a inda ake nazarin dukkan 

fuskar }asa (Duniya) tun daga iyakacin inda mutum ka iya kai a }ar}ashinta har zuwa can sama wato 

sararin sama ta ]aya a Atmosphere.2 Wannan ya }unshi yin nazarin yanayinta da yawan jama’a da rabe-

rabensu a doron }asa da sauransu. Kimiyyar yanayin }asa kuma kimiyyar nazarin dangantaka ce tsakanin 

abubuwa biyu ko fiye. Misali dangantaka tsakanin wani sararin }asa mai gulabe da rafuka da sauransu 

(Wato Drainage Basin)3 da kuma ]aya sararin irinsa. Ko kuma dangantaka tsakanin dabbobi da tsiraruwa 

masu cu]anya da juna da ake samu a wurare daban-daban. Nazari ne a kan rabe-raben abubuwa, misali 

mutane da yanayi Weather4 ko iska Winds ko teku da sauransu. 

Ta la’akari da wa]annan ma’anoni Kimiyyar yanayin }asa (Geography) na nufin nazarin halittun duniya 

da amfaninsu ga rayuwar ]an’adam. Wannan ya }umshi fannoninsa kamar yanayin sararin samaniya na 

gajere da dogon lokaci (Weather and climate). Ilimin samar da ruwa, rabe-rabensu da amfaninsu ga 

]an’adam (Hydrology), nazarin }asar da ake shuke-shuke da gini a kan ta (Soil geography), ilimin 

Kimiyyar yanayin }asa na tattalin arziki (Economic geography), Kimiyyar yanayin }asa na yankuna 

(Regional geography) Kimiyyar Yanayin {asa na Yawan Jama’a (Population Geography) Kimiyyar 

yanayin }asa na muhallin ]an’adam (Settlement geography) Kimiyyar yanayin }asa na aikin noma 

(Agricultural geography), Kimiyyar yanayin }asa na Sufuri (Transport geography), Kimiyyar yanayin 

}asa na Tarihi (Historical geography) da sauransu. 

2.1.1 Ma’anar Kimiyyar Yanayin {asa na Tattalin Arziki  

Masana da dama sun bayyana ra’ayoyinsu a kan ma’anar Kimiyyar yanayin }asa na tattalin arziki 

(Economic geography), ga wasu daga cikin su kamar haka. 

Dicken (2003), ya bayyana Kimiyyar yanayin }asa na tattalin arziki da cewa: “Shi ne nazarin yadda 

tattalin arzikin duniya yake canzawa ta fuskar wuri da matakai daban-daban, ta hanyar fahimtar alaƙar 

                                                           
1 https://www.nationalgeographic.org/education/ 

 
2Atmosphere: [imbin daskararriyar iska wadda ke zagaye da duniya kuma yana danna ta a sama. Iskar ba ta    

  Da }anshi da launi da ]an]ano, kuma ta rarrabu sashi-sashi a can sama. {arfin magana]isun }asa shi ne   

  yake dam}e ta da iska. Atimasfiya ta soma daga kilomita 10 sama ga duniya, daga nan ita ce har kilomita   

  40,000 cikin sama’u, ko abin da ya fi haka. Duba Sakkwato, B. A. (2013),  {amus Na Jugorafiyya shafi na 13. 

 
3 Drainage Basin: Kwari a inda gulabe da }orammu da sauran ginshi}an hanyoyin ruwa suke. Misali:  

    Kwarin gulaben Sakkwato da Rima (wato duk shiyyar da gulaben Bunsuru da Gagare da Zamfara da   

    sauransu, suka mamaye), da kwarin kogin Kwara a Nijeriya da sauran irinsu. 
4Weather: Yanayi. Halin da wuri: Shiyya da unguwa da gari da jiha da duniya gaba ]aya suke ciki na  

   aikatawar mu}arraban yanayi: Wato sanyi da zafi da hasken rana da danshi da rufin giragizai da fa]owar  

   ruwan sama, a lokacin yini zuwa kwana.  

dake tsakanin kamfanonin ƙasa da ƙasa da gwamnatoci, da kuma yadda hanyoyin samar da kayayyaki 

suke bazuwa a duniya.” 

Shi kuma Coe da Kelly da Yeung (2013), sun bada ma’anar Kimiyyar yanayin }asa na tattalin arziki da 

cewa: “Shi ne nazarin ayyukan tattalin arziki daga mahangar yanayin ƙasa, ta hanyar duba yadda ayyukan 

suke bazuwa a fili, bambancin wurare, haɗin kai tsakanin sassa daban-daban, da yadda harkokin tattalin 

arziki suke tsara yankuna da nahiyoyi.” 

Kimiyyar yanayin }asa na Tattalin arziki shi ne, nazari wanda ya danganci al’amurran tattalin arzikin }asa 

da kasuwanci na kayan da aka }era da ]awainiyoyi (Services) da sauransu5. 

La’akari da wa]annan ma’anoni da aka bayyana ana iya cewa Kimiyyar yanayin }asa na tattalin arziki 

(Economic geography) shi ne fannin da yake nazarin yadda ayyukan tattalin arziki kamar samar da kaya 

na abinci misali, shinkafa, alkama, gero, masara, gya]a, doya, rogo, da kuma hada-hadar kasuwanci irin 

na mai (fetur) da gas da gwal da kuza da makamantansu. Haka kuma akwai hidimomi a wurare daban-

daban, ta yadda ake fahimtar alaƙar da take tsakanin kamfanoni, gwamnatoci, da yanayi, tare da bin yadda 

tsarin tattalin arziki yake tasiri wajen tsara yankuna, nahiyoyi da ma tsarin duniya baki ]aya. 

3.1 Adabi 

Adabin Hausa wata hanya ce ta sarrafa harshe cikin hikima da azanci, ta hanyar amfani da wa}a, zube, ko 

karin magana. Adabi ne da yake buƙatar tunane mai zurfi, }warewa da fasaha, domin ya zama abin jan 

hankali, mai saurin isar da sa}o, da kuma nisha]antarwa ga masu karatu ko sauraro. Manyan rassan adabi 

guda biyu ne, wato, Adabin baka ko adabin gargajiya sai kuma Rubutaccen adabi wanda wasu suke kira 

Adabin zamani. Shima Rubutaccen adabi ya rarrabu zuwa rubutacciyar wa}a da rubutun zube na 

}agaggun labarai da kuma rubutaccen wasan kwaikwayo. 

A wannan bincike an mayar da hankali ne a ~angaren rubutaccen adabi a fagen wa}a. Kafin bayani a kan 

rubutaccen adabi, bari mu waiwayi yadda wasu masana suka bayyana ma’anar adabi, domin ya zamo ]an 

jagora ga fahimtar rubutaccen adabi. 

 A cikin Gusau, (2011: 1-2) Yahaya (1973), ya ce “Adabi wata babbar hanya ce da ]an’adam yake yin 

amfani da ita don ya sadar da abubuwan da suka shafi rayuwarsa da ta ‘yan’uwansa (iyali ko dangi ko 

}asarsa) ga su ‘yan’uwan ko wasu daban. Abubuwan da yakan so ya sadar ]in nan kuwa sukan shafi wani 

abu ne da ya da]a]a masa zuciya ko wanda ya sosa masa rai ko wanda ya shafi siyasa ko addini ko wayar 

da kai wato ilmi” 

Haka kuma wasu masana irin su Madaki, (1988) da Yahaya, (1997) da Usman, (2002) sun bayyana adabi 

da cewa, wata hanya ce ta amfani da harshe cikin hikima da fasaha domin nisha]antarwa, ilmantarwa, ko 

fa]akarwa. Ana gabatar da shi ta hanyar wa}a, zube, da karin magana, inda ake amfani da za~a~~un 

kalmomi don bayyana tunanin mutum da rayuwar al’umma. 

 

3.1.1 Rubutaccen Adabi 

Bayani ya gabata a kan ma’anar adabi da kashe-kashensa don haka a nan an yi bayani ne a kan rubutaccen 

adabi. 

Rubutaccen adabi shi ne wasu manazarta suke kira adabin zamani. Wannan adabi ana gudanar da shi ne a 

rubuce a cikin yanayin rubutu na ajami ko cikin yanayin rubutun boko. Adabi rubutacce yana da halaye 

kamar haka:  

A rubuce ake yin sa, a karanta shi a rubuce, a kuma adana shi a rubuce. 

Adabi ne ba}o wanda Hausawa suka samu ta hanyar hul]o]i da al’ummun Larabawa da Turawa da 

sauransu. 

Haka kuma adabi ne wanda Hausawa suka samu a sakamakon iya rubutu da karatu. Adabi ne wanda nisan 

tarihinsa ya ta}aita ne daga lokacin da Hausawa suka sami ilimin rubutu, duk da yake ba lalle ne al’umma 

ta fara rubuta adabinta da zarar ta iya rubutu ba. Ta haka ne aka sami tazara tsakanin lokacin da Hausawa 

suka iya rubutu na Larabci da kuma lokacin da suka }ago rubutun Ajami. 

                                                           
5 Duba Sakkwato, B. A. (2013). {amus na Jugorafiyya: Bayanin Kalmomin Jugorafiyya Daga Turanci  

   Zuwa Hausa. (Shiryawa ta Uku, Bugu na Farko). Sokoto: Baladavission Enterprises. Shafi na 53 

Adabi rubutacce shi ma ya rarrabu zuwa adabin wa}a rubutacciya da adabin zube rubutcce (labarai 

}agaggu) da kuma adabin rubutaccen wasan kwaikwayo. (Gusau, 2011:15-16). 

Adabin zamani, shi ne kamar yadda sunan ya nuna, adabi ne wanda zamani ya kawo. Wato da can kafin 

zuwan Musulunci da zuwan Turawa, babu shi. Shi wannan adabi, a kan yi masa la}abi da “rubutaccen 

adabi.” Adabin zamani ya rabu gida uku: Rubutattun wa}o}i, rubutun zube/}agaggun labarai da wasan 

kwaikwayo (rubutacce). ([angambo, 2008:12-13).  

4.1 Wa}a  
Wa}a dai ta kasu kashi biyu, wato wa}ar baka da kuma rubutacciya, duk da yake a wannan aiki an yi 

nazari ne a kan rubutacciyar wa}a mai take “Wa}ar Nijeriya ta Alhaji Shehu Shaga”, a ~angaren da aka yi 

Magana a kan Kimiyyar yanayin }asa na Tattalin Arziki. Za a waiwayi ma’anar wa}a kamar yadda wasu 

masana suka bayyana kamin kawo ma’anar rubutacciyar wa}a domin ya zama wani }arin haske ga masu 

sha’awar nazari a wannan ~angare na wa}a ta baka ko rubutacciya. 

Yahaya (1988), ya bayyana waƙa a matsayin magana ce ta fasaha wadda aka cusa cikin tsari na 

musamman. Wannan yana nufin wa}a ba fa]a ce kawai ba, sai dai irin kalmomi ne da aka tsara su cikin 

salo da hikima, domin su kasance masu jawo hankali da nisha]antarwa da ilmantarwa. 

Yahya (1997), ya bayyana ma’anar wa}a da cewa, wa}a maganar hikima ce da ake rerawa ba fa]a kurum 

ba wadda ke da wani sa}o da ke }unshe cikin wasu kalmomi za~a~~u, tsararru kuma zaunannu. A ganin 

Dumfawa (2020), wa}a ita ce sa}on da ake sakawa a cikin tsari na musamman ba zuben labari ba.  

Idan aka yi la’akari da wa]annan ma’anoni ana iya cewa, Waƙa tsararriyar magana ce mai ]auke da sa}o, 

wadda aka gina ta cikin sigar baitoci da ]angogi, tare da bin ƙa’idoji na rerawa, kamar kari (bahari), 

lafuzzan da aka zaɓa bisa hikima da salon da ya dace. Wa}a ba labari ce kai tsaye ba, sai dai magana ce 

mai tsari na musamman da aka auna don rerawa, ba faɗa kawai ba. 

4.1.1 Rubutacciyar Wa}a 
Masana da dama sun ke~e rubutacciyar wa}a suka bayyana ma’anarta, daga cikin su akwai: Mukhtar 

(2005:2), ya ce, “Rubutacciyar wa}a wata hanya ce ta gabatar da wani sa}o a cikin }ayyadaddun kalmomi 

da aka za~a, wa]anda ake rerawa a kan kari da }afiya a cikin baitoci”  

[angambo (2007:6), cewa ya yi “Wa}a wani sa}o ne da aka gina shi kan tsararriyar }a’ida ta baiti, ]ango, 

rerawa, kari (bahari), amsa-amo (}afiya), da sauran }a’idojin da suka shafi daidaita kalmomi, za~ensu da 

amfanin da  su cikin sigogin da ba lalle ne haka suke a maganar baka ba”.  

5.1 Taƙaitaccen Tarihin Nijeriya 

Nijeriya }asa ce da take a yankin Afirka ta Yamma wadda take da tarihin da ya faro tun kafin zuwan 

Turawan mulkin mallaka. A wancan lokaci yankunan }asar sun kasance }ar}ashin manyan dauloli da 

masarautu daban-daban. A Arewa akwai daula irin su Sokoto Caliphate wadda ta samo asali daga jihadin 

da Usman ]an Fodiyo ya jagoranta a farkon }arni na goma sha tara (19). A Kudancin }asar kuma akwai 

manyan masarautu kamar Oyo da Benin wa]anda suka bun}asa a fannonin kasuwanci da al’adu. 

A farkon ƙarni na ashirin, Turawan mulkin mallaka na British Empire suka kafa cikakken iko a yankunan 

da ake kira Nijeriya a yau. A shekarar 1914 ne gwamnan Turawa Frederick Lugard ya haɗa yankunan 

Arewa da Kudancin Nijeriya wuri guda, wanda aka sani da haɗewar Najeriya (Amalgamation). Wannan 

haɗewa ta zama tushen kafa ƙasar Najeriya ta yau. 

Bayan shekaru na gwagwarmayar siyasa, Nijeriya ta samu ’yancin kai daga Turawan Birtaniya a ranar 1 

ga Oktoba 1960, sannan ta zama jamhuriya a shekarar 1963. Daga baya ƙasar ta fuskanci juyin mulkin 

soja da kuma Nigerian Civil War kafin daga bisani ta koma tsarin mulkin dimokuraɗiyya a shekarar 1999. 

A yau Nijeriya tana daga cikin manyan ƙasashe a Afirka ta fuskar yawan jama’a da kuma tasiri a fannoni 

daban-daban na tattalin arziki da siyasa. 

6.1 Alhaji Shehu Shagari 

Shehu Shagari an haife shi a ranar 25 ga Fabrairu, 1925 a Shagari, cikin ƙaramar hukuma ta Shagari a 

jihar Sokoto, a Nigeria. Ya fara karatun allo tun yana }arami. An sa shi makarantar boko ne a shekarar 

1931, a lokacin yana ]an shekara bakwai (7). An sa shi a makarantar Elementare6 ta garin Yabo domin a 

wancan lokaci babu makarantar boko a }auyen Shagari. Shehu Shagari ya shiga makarantar Midil ta 

Sakkwato7 (Nagarta College a yanzu) a shekara ta 1935, cikin ajin da yake }unshe da ]alibai kusan talatin. 

Haka kuma ya tafi Kwalejin Kaduna (a yau Barewa College) a cikin shekara ta 1941. Bayan Shehu 

Shagari da sauran ‘yan ajinsu sun kammala Kwalejin Kaduna, sai aka bar shi  makarantar domin ya ci 

gaba da samun horo a kan darussan kimiyya, a lokacin an sake sauya mazaunin makarantar zuwa Zariya. 

Bayan kammala karatunsa, ya fara aiki a matsayin malami kafin daga bisani ya shiga harkokin siyasa. 

A fannin siyasa, Shagari ya kasance ]aya daga cikin fitattun ‘yan siyasar Najeriya tun kafin samun 

‘yancin kai. Ya rike mukamai daban-daban a gwamnatin tarayya, ciki har da minista a fannoni kamar 

noma, kasuwanci da harkokin cikin gida. A shekarar 1979 aka zaɓe shi a matsayin shugaban ƙasa na 

farko a tsarin jamhuriya ta biyu ta Nigeria. 

Mulkinsa ya fara ne daga 1979 zuwa 1983, inda ya mayar da hankali kan bunƙasa noma, ilimi da ci gaban 

tattalin arziki. Sai dai a ƙarshen shekarar 1983 aka hambarar da gwamnatinsa ta hanyar juyin mulkin soja. 

Duk da haka, an san Shagari da sauƙin hali da kuma gudummawar da ya bayar ga ci gaban siyasa da 

adabi, domin ya rubuta wa}o}I da dama, wacce ta fi shahara ita ce “Wa}ar Nijeriya ta Alhaji Shehu 

Shagari” wadda take bayyana tarihin ƙasa da yanayinta. 

Ya rasu a ranar 28 ga Disamba, 2018 yana da shekaru 93, kuma ana tunawa da shi a matsayin ɗaya daga 

cikin manyan shugabannin Najeriya na farko. 

6.1.1 Taƙaitaccen Tarihin Waƙar Nijeriya 

Shehu Shagari ya rubuta Waƙar Nijeriya a shekarar 1948 yayin da yake koyarwa a Makarantar Midil ta 

Sakkwato tsakanin shekarun 1945 zuwa 1952, yana da shekaru kusan 23. Rubuta waƙar ya samo asali ne 

daga tasirin malaminsa na Tarihi da Ilimin Kimiyyar {asa, Malam Adamu Koko. A wancan lokaci an 

sauya shi daga koyar da Kimiyya zuwa Tarihi da Ilimin Kimiyyar {asa, saboda haka ya yi amfani da 

waƙa a matsayin hanya ta sauƙaƙa koyarwa da jawo hankalin ɗalibai. 

Bayan kowane darasi, Shagari kan rubuta baitoci masu ɗauke da muhimman bayanai na darasin, ya rera 

tare da ɗalibansa, abin da ya sa waƙar ta bazu a makarantu da dama a lardin Sakkwato. A shekarar 1951 

an nemi izinin buga waƙar, amma marubucin ya ƙi amincewa da sauya ta zuwa Daidaitacciyar Hausa. 

Daga baya a shekarun 1970, wata malama Baturiya mai suna Mrs. Jean Boyd ta taimaka wajen nemo 

kwafin waƙar, inda aka sabunta ta tare da ƙara wasu baitoci kafin a buga ta a littafi a shekarar 1973. 

Tun daga lokacin an sake bugawa sau da dama, kuma waƙar ta zama sananniya a tsakanin malamai da 

ɗalibai a Nigeria. Haka kuma a shekarar 1983, Mamman Vatsa ya fassara ta zuwa Turanci da taken Song 

of Nigeria. Waƙar Nijeriya tana da baitoci kusan 500, kuma tana daga cikin muhimman waƙoƙin Hausa 

da aka yi amfani da su wajen koyarwa da yaɗa ilimi. 

7.1 Sharhin wasu Baitocin Wa}a da Suka yi Bayanin Kimiyyar Yanayin {asa na Tattalin Arziki  

Nijeriya }asa ce da Allah Ya albarkace ta da nau’in albarkatun }asa daban-daban, kusan kowane ~angare 

ko yanki, za ka iske akwai wasu albarkatun }asa da Allah Ya ba su. Idan za a ba da kulawa ta musamman 

da ta dace (a hukumance), da ya isa ya zamo hanyar bun}asa tattalin arzikin yankin. Ba shakka samun 

}asar da ta tara irin albarkatun }asar da suke a Nijeriya to, sai an bincika. Mawallafin Wa}ar Nigeriya ya 

yi }o}arin bayyana wa ]alibansa haka a cikin baitoci daban-daban na cikin wa}arsa. Ya nuna hikima da 

}warewa a ~angaren wa}a da kuma darasin da ya gina wa}ar domin sa. Dalili kuwa shi ne ya fito da abin 

gwari-gwari ta hanyar ba da bayanin abin da kowane yanki yake samarwa. Misali a Arewa akan sami 

zinari, kuza, auduga, gya]a, fata, shinkafa da sauransu. A ~angaren Kudu kuma akwai, katako, koko, 

kwakwa da makamantansu. Ga wasu daga cikin baitocin da ke bayyana haka: 

265. Cinikin bayi da]a ya tsaya, 

Sai na haja ko wata dukiya. 

 

                                                           
6 Hirar da aka yi da farfesa Birniwa a ranar 03-12-24. Makarantar Elementare a 1931, aji 1 zuwa 4 Lower Elementary sai aji 5 – 7 

Upper Elementary. Wannan shi ne matakin farko, inda yara suke koyon karatu da rubutu a harshen gida (misali, Hausa) tare da 

gabatar da Turanci a hankali. An kuma fi koyar da darussa kamar lissafi da ilimin addini. 
7 Hirar da aka yi da Farfesa Birniwa a ranar 03-12-24. Makarantar Midil a wancan lokaci, tsarin karatu ne na shekara hu]u. an 

kafa Middle Schools  a wurare irin su Sakkwato, Katsina, Kaduna, Kano da Zariya domin ɗalibai daga Arewa.  

266. Maimakon bayi sai auduga, 

Da gya]a sai }irgin Saniya. 

 

Baitocin suna bayyana sauyin yanayin ciniki daga na bayi zuwa na kayan amfanin gona da dabbobi. 

Wannan yana nuna cigaba daga tsarin ciniki na baya zuwa tsarin tattalin arziki da ya dogara da albarkatun 

ƙasa kamar gya]a, auduga, da ƙirgunan saniya. Economic Geography yana nazarin irin wannan sauyin 

tattalin arziki da yadda ya rinjayi yanayin zamantakewa da tattalin arziki na yankuna. 

267. Duk Arewa ake samun su can, 

Wajen su Kano da su Zariya. 

 

268. Hausawa sunka yi arziki, 

Suka samu ku]insu halaliya. 

 

Arewacin Nijeriya yana da tasiri wajen samar da kayayyakin tattalin arziki kamar gya]a da auduga. Kano 

da Zariya, a matsayin cibiyoyin ciniki, sun taka muhimmiyar rawa wajen haɓaka tattalin arziki. Hausawa 

sun dogara da albarkatun ƙasa da kasuwanci don samun kuɗi, wanda ke nuna haɗin guiwar muhalli da 

tattalin arziki. 

269. Katsinawa na noman gya]a, 

Daga Funtuwa har bisa Kankiya. 

 

270. Sannan kuma ga su da auduga, 

Duka su da Gusau har Zariya. 

 

271. Daga Sakkwato shinkafa kuma, 

Fatar akuya da ta tunkiya. 

 

272. Ko Borno akwai fata }warai, 

Da su }irgi wanga na saniya. 

 

Baitocin suna bayyana yankunan da suka shahara wajen samar da albarkatun noma da kiwo. Misali: 

Katsina: gyada da auduga. Gusau da Zariya: auduga. Sakkwato: shinkafa da fatar akuya da fatar tunkiya. 

Borno: fata da ƙirgi saniya. Yankunan suna samar da kayan ciniki na gida da na }asashen waje. Wannan 

yana nuna muhimmancin haɗin yanayi da albarkatun ƙasa ga tattalin arziki. 

273. A wajen Plateau kuma ga kuza8, 

Daga Yawuri ko zinariya. 

Baitin yana bayyana yankin Jihar Plateau a matsayin wuri da ake ha}ar kuza (tin), wanda ya zama ]aya 

daga cikin muhimman ma'adinai da ake ha}owa a yankin. Kuza yana taka muhimmiyar rawa a 

masana'antu, musamman wajen sarrafa karafa da dai sauransu. A yankin Yawuri, wadda take cikin Jihar 

Kebbi, an bayyana shi a matsayin wuri da ake samun zinariya. Zinariya tana daga cikin albarkatun 

ma'adinai masu daraja da ake fitarwa zuwa ƙasashen waje, wanda ke da matuƙar muhimmanci ga tattalin 

arziki. 

274. Su ko Benue ri]i sukai, 

Ga su citta a lardin Zariya. 

 

Wannan baiti yana nuna cewa yankin Benue yana da wadatar noma, musamman wajen samar da ri]i, 

wanda ke da amfani wajen yin mai da sauran kayan masarufi. Sai lardin Zariya (a Jihar Kaduna) an 

                                                           
8 Kuza (Tin), irin }arfen da a kan yi kwanon rufi da shi. Ana ha}ar kuza a Jos, Gongola da wasu yankuna a  

   Nijeriya.  

bayyana shi da yankin da ake noman citta (ginger), wadda take ]aya daga cikin kaya masu amfani sosai a 

Nijeriya da wajen }asar, musamman wajen yin kayan ƙamshi da magunguna. 

275. A }asar Nufe ga }warar ka]e, 

Da su shinkafa a wajen wuya. 

 

Anan mawa}in ya bayyana ƙasar Nufe (wanda take a jihar Niger), wani yanki da ake samun }warar kaɗe, 

yana ]aya daga cikin itace masu muhimmanci da ake amfani da shi wajen yin man-sha da kayan magani 

kuma ana cin ‘ya’yansa. Bayan wannan ma suna noma shinkafa, wanda take ]aya daga cikin manyan 

kayan abinci, ana noma ta sosai a yankin saboda ruwa da ake samu a kusa da koguna da fadama. 

276. Lardi na Ilori da auduga, 

Lardin Kabba ko zinariya. 

 

Yankin Ilorin (a Jihar Kwara) yanki ne da ake noman auduga, wanda ke da mahimmanci wajen 

masana'antar yadi da samar da tufafi. Shi kuma lardin Kabba (a Jihar Kogi) an bayyana shi a matsayin 

wuri da ake samun zinariya, wanda take da daraja wajen bun}asa tattalin arziki. Ana amfani da zinariya 

wajen }ir}irar kayan ado kamar zoben aure, abin wuya, sar}a, da makamantansu. 

Wa]annan baitoci suna haskaka yadda yankuna daban-daban na Nijeriya ke taka rawa wajen bun}asa 

tattalin arziki bisa albarkatun }asa da suke da su. Daga hakar kuza  zuwa noman auduga da noman ri]i. 

Wannan ya nuna yadda yanayin }asa, da albarkatun yankuna suke taka rawa wajen hanyoyin samun 

arzikin ƙasar Nijeriya. 

277. Duka hajojin da na ambata, 

Dag Arewa suke zowa jiya. 

 

278. Turawa ke cinikinsu can, 

Don kai wa }asashen duniya. 

 

279. Ingilishi, Faransi. America, 

Duk suna ciniki Nijeriya. 

 

Wa]annan baitocin sun nuna muhimmancin Nijeriya a kasuwancin duniya, musamman na Turawa 

waɗanda suka mallaki albarkatun yankuna a lokacin mulkin mallaka. Kayayyakin da ake fitarwa kamar 

auduga, gya]a, fata, da zinariya sun zama ginshiƙai a cinikin duniya, wanda ya haɗa ƙasar da }asashen 

ƙetare kamar Ingila, Faransa, da Amurka. Wannan yana nuna rawar da tsarin tattalin arziki na ƙasa yake 

takawa a duniya. Duk wa]annan albarkatun }asa na noma da ma’adinai, ana samun su ne a yankin 

Arewacin Nijeriya , kamar yadda mawa}in ya ambato. 

A ~angaren kudancin }asar su ma da nasu albarkatun }asa da Allah Ya shimfi]a a yankin, kuma Shehu 

Shagari ya bayyana su kamar haka:   

280. Ga katako a }asar Kudu, 

Kwakwar manja mai ‘yan ]iya. 

 

Baitin yana bayyana ƙasar Kudu a matsayin cibiya mai arzikin katako da kwakwar manja. Kwakwar 

Manja Kudu ta shahara wajen noman kwakwar manja, wanda take samar da man girki da sauran 

kayayyakin masana’antu. Wa]annan kayayyaki suna taka muhimmiyar rawa wajen kasuwanci, 

musamman lokacin mulkin mallaka. Albarkatun waɗannan yankuna suna taka muhimmiyar rawa wajen 

bunƙasa tattalin arziki ta hanyar samar da aikin yi da kuɗaɗen shiga daga kasuwanci. 

281. Kowane Turawa so suke, 

Har dai koko da su rafiya. 

 

Baitin ya haska yadda Turawa suka yi amfani da albarkatun ƙasar Kudu don kasuwanci na duniya. Koko: 

Yankin kudu maso yamma (misali: Badun da Abekuta) sun shahara wajen noman koko, wanda ya zama 

babban kaya na fitarwa. Koko na daga cikin manyan kayan da ake kasuwanci da shi a ƙasashen duniya 

kamar Ingila da Faransa. Rafiya9: Ana samun rafiya daga ƙasar kurmi, wanda ake amfani da shi wajen yin 

tabarma da sauran kayayyakin gida. Waɗannan albarkatu suna haska yadda muhalli yake bun}asa tattalin 

arziki. Yankin Kudu, saboda yanayinsa mai ruwa da ƙasa mai kyau, yana dacewa da noman kayan 

amfanin gona da suke bu}atar ruwa sosai da kuma bun}asa tattalin arziki wajen kasuwanci. 

A baiti na 337 zuwa na 342, wuri ne da mawa}in ya sake bayyana yadda ake hada-hadar kasuwanci a 

cibiyar kasuwanci ta Arewa, wato Kano. Mawa}in ya nuna irin bun}asa da shaharar da yankin ya yi a 

~angaren kasuwanci da }arfin tattalin arziki, wanda ya sa aka san ta a duniya. Ga abin da yake cewa. 

337. Daga Zariya hanya ta wuce, 

Har Kano ta Bagauda10 sananniya. 

 

338. Ka ji al}arya mai dukiya, 

Can ake ciniki kan gaskiya. 

 

339. Katsinawa can suka kai gya]a, 

Da Kazaure da Daura har Gaya. 

 

Wa]nnnan baitocin suna nuna mahimmancin hanyar kasuwanci daga Zariya (a jihar Kaduna) zuwa Kano. 

Zariya: Ta kasance  cibiyar kasuwanci da ilimi a tarihin Najeriya. Tana a matsayin wuri na haɗuwa da 

hanyoyi daga Kudu da Arewa. Kano: Tana ]aya daga cikin tsofaffin cibiyoyin kasuwanci na Arewacin 

Nijeriya, kuma tana da tasiri  sosai  a ~angaren kasuwanci a cinikin duniya (kamar kasuwancin fata, yadi, 

kayan noma, da kayan tarihi). Bagauda: Wata alama ce ta tarihin Kano,wadda aka danganta da sarkin 

farko na Kano. A baiti na 338, an }ara bayyana Kano wata cibiya mai arzikin kasuwanci tun zamanin da, 

inda kasuwanci ya kasance hanya mai muhimmanci wajen samun dukiya. Haka ma yana nuni da dabi’un 

mutanen yankin wajen gudanar da ciniki na adalci da amana. Baiti na 339, Yana nuna yadda Katsinawa 

suka taka muhimmiyar rawa wajen safarar kayayyakin noma kamar gya]a  zuwa Kano da Kazaure da 

Daura da Gaya da sauran wurare. 

340. Kuma ga hajar Turai tuli, 

Da ta Tunis har ta Arebiya. 

 

341. Cibiyar cinikin Nijeriya, 

Can Kano take kowa ya jiya. 

 

342. Birni na Bagauda Kano da]ai, 

An san ta a fa]in duniya. 

 

Wa]annan baitocin suna nuna yadda kasuwanci ya ha]a Kano da Turai ta hanyar kayayyakin fitarwa da 

shigo da kaya, wannan yana nuni da kasuwanci tsakanin Kano da }asashen arewacin Afirka da Gabas ta 

Tsakiya. Daga ƙasar Tunis, ana jigilar kaya kamar fata, zuma, da makamantansu zuwa Kano. Daga 

Arebiya, ana kawo kayan ado, turare, da kayan masarufi. Baiti na 341, yana nuna muhimmancin Kano a 

matsayin cibiyar ciniki a Nijeriya. Tana haɗa yankunan Kudu, Arewa, gabas, da yamma ta hanyar jigilar 

kaya da ciniki. Wannan yana nufin duk wanda yake sha’awar ciniki ya san Kano saboda kyakkyawan 

tsarin kasuwancinta. Wannan ya ha]a kasuwanci na gida da na waje. A baiti na 342, an }ara bayyana 

Kano tana da tsohon tarihin da ya fara daga zamanin Bagauda, wanda ya kafa masarautar Kano. Wannan 

tarihin yana ƙara darajar birnin a matsayin wuri mai tarihi da tasiri a kasuwanci a duniya.: 

A wani wurin kuma Shehu Shagari ya sake bayyana wani daga cikin albarkatun }asa da Allah Ya hore wa 

}asar Nijeriya a yankin Gongola. Ga abin da yake cewa: 

                                                           
9Rafiya, tana nufin itacen dabino mai suna na kimiyya Raphia hookeri, wanda ake amfani da ganyensa wajen yin tabarma, 

kwando, da sauran kayan sana'a. Don }arin bayani duba hausa names for plants and trees   rogerblench.info 

 
10 Bagauda sunan tarihi ne wanda aka danganta da sarkin farko na Kano. 

107. Asalin Gongola }asar kuza11’ 

Inda ]an }arfe mai moriya. 

 

A nan mawa}in ya bayyana yankin Gongola yana da wadata wajen ma’adanai, musamman ƙarfe, wanda 

yake da amfani ga masana’antu. Wannan yana nuna tasirin yankin a bunƙasa tattalin arzikin masana’antu 

na cikin gida da na waje. Ma’adanan ƙarfe suna da alaƙa da ci gaban masana’antu kamar injina, kayan 

aiki, da gine-gine. Wannan yana ƙara darajar tattalin arzikin yankin Gongola da ma Nijeriya baki ɗaya. 

Wannan }arfen kuza ba a yankin Gongola ka]ai ake samun sa ba, akwai wasu yankuna su ma da Allah Ya 

albarka ce su da irin wannan ma’adani a }ar}ashin }asa. Yankunan sun ha]a da Binuwai, Bauci da wani 

sashe na Zariya. A baiti na 427, marubucin ya fito da abin a sarari kamar haka. 

427. A }asar Binuwai da }asar kuza, 

Har da Bauci da sashin Zariya. 

 

Wannan baiti yana haskaka muhimmancin Gongola, Binuwai, Bauci, da Zariya wajen samar da kayan 

albarkatun ma’adinai, waɗanda suke haɗa tattalin arzikin cikin gida da na duniya. A bangaren 

Jugorafiyyar Tattalin Arziki, waɗannan yankuna suna nuna yadda yanayin ƙasa da albarkatun yankuna 

ke ƙarfafa tattalin arziki da ci gaban al’umma. 

 

8.1 Muhimmancin Wa}a Wajen Bayyana Tattalin Arziki da Yanayin {asa 

Waƙa tana taka muhimmiyar rawa wajen bayyana abubuwan da suka shafi tattalin arziki da yanayin ƙasa 

a cikin al’umma. Ta hanyar baitoci, mawaƙa kan nuna ayyukan tattalin arziki kamar noma, kiwo, 

kasuwanci da sana’o’i, waɗanda suke bayyana hanyoyin da al’umma suke bi wajen samun abin rayuwa. 

Haka kuma, waƙoƙi sukan ambaci albarkatun ƙasa kamar koguna, filayen noma da gandun daji, wanda 

yake nuna irin arzikin ƙasa da yadda ake amfani da shi wajen bunƙasa tattalin arziki. 

Bugu da ƙari, waƙa na bayyana sunayen wurare da yankuna, wanda yake taimakawa wajen fahimtar 

yanayin ƙasa da wuraren da ayyukan tattalin arziki suke gudana. Saboda haka, waƙa tana zama wata 

hanya mai muhimmanci wajen bayyana da kuma adana ilimin tattalin arziki da yanayin ƙasa na al’umma. 

Wannan misali an gan shi a cikin wannan wa}ar Nijeriya ta Alhaji Shehu Shagari. 

 

8.1  Kammalawa  

Wannan bincike ya nuna cewa rubutacciyar waƙa tana da muhimmiyar rawa wajen bayyana wasu 

muhimman abubuwa da suka shafi kimiyyar yanayin ƙasa na tattalin arziki. Nazarin wasu baitoci daga 

Waƙar Nijeriya ta Shehu Shagari ya nuna yadda mawaƙin ya bayyana wasu abubuwa kamar koguna, 

wurare da kuma wasu muhimman albarkatun ƙasa na Nigeria. Waɗannan bayanai suna nuna yadda 

yanayin ƙasa yake da alaƙa da ayyukan tattalin arziki na al’umma. 

Haka kuma binciken ya tabbatar da cewa waƙa na iya zama wata muhimmiyar hanya ta koyarwa da samar 

ilimi, domin tana sauƙaƙa fahimtar wasu bayanai na kimiyya ta hanyar adabi. Saboda haka, ya dace 

masana su ci gaba da nazarin waƙoƙin Hausa domin gano irin gudummawar da suke bayarwa wajen 

bayyana fannoni daban-daban na ilimi, musamman waɗanda suka shafi muhalli da tattalin arziki. 

